
Nunat Avannarliit Killiit Siunnersuisoqatigiiffiata Savalimmiuni, Islandimi 
Kalaallit Nunaannilu naalakkersuisunut kaammattuutigaa nunat pineqartut 
akornanni peqqinnissaqarfimmi sulisussanik ilinniartitsisarneq pillugu su-

leqatigeeqqullugit kiisalu qularnaarniaqqullugu nunat pineqartut akornan-
ni peqqinnissaqarfinni sulisut paarlaateqatigiittarnissaminnut periarfissa-

qarnissaat. Peqatigitillugu nunat pineqartut kaammattorneqarput tarnik-
kut nappaatinut tunngasutigut suleqatigiinnerup ineriartorteqqinneqarnis-
saanut periarfissat misissoqqullugit, napparsimasunik katsorsaasarneq su-

lisussanillu ilinniartitsisarneq eqqarsaatigalugit. 
(Aallartitat siulittaasuat Lars-Emil Johansen) 

 
Nunat Avannarliit Killiit Siunnersuisoqatigiiffiata aaqqissugaanik, januar 2013-mi 
Isafjordur-imi ingerlanneqarsimasumi, nunat pingasut akornanni peqqinnissaqar-

fitsigut suleqatigiinnerusinnaanneq immikkut sammillugu isumasioqatigiittoqarsi-
mavoq. 

 
Tamatuminnga samminninnissamik toqqaasimaneq pitsaasuuvoq, nunat pingasut 

akornanni piumassuseqartoqarpat siunissami annertuutigut peqqinnissaqarfiup ilu-
ani ineriartortitsinissanut aallaaviulluarsinnaassammat. 
 

Matumani kaammattuummi isummerfigeqquneqartut pingasut tassaapput, peqqin-
nissaqarfimmi sulisunik ilinniartitaanerup suleqatigiiffiusinnaannera aamma peqqin-

nissaqarfimmi sulisut nunat pingasut akornanni paarlaatseqatigiittarsinnaannerat 
kiisalu tarnimikkut napparsimasut katsorsarneqartarneranni sulisutigut sullissinik-
kullu pitsaasumik angusaqartoqarsinnaanera misissuiffigineqassasoq. 

 
Kaammattuummi eqqartorneqartut angusaqarfiussappata peqqinnissaqarfinni suli-

sut annertunerpaamik aallaaviusussaapput. Taamaattumik nunat pingasut akornan-
ni peqqinnissaqarfinni sulisut imminnut takornartariunnaarnissaat siullermik periar-
fissiuunneqartariaqarpoq. Aaqqissuussamik paarlaatseqatigiittarnissat ilusilersorne-

qartariaqarput tassuunnakkut imminnut ilisarisimaliinnaratik aamma periutsit pigin-
naassallu qanoq inissisimanerinik ilisimasaqalernerit anguneqassammata. 

 
Sulisut imminnut ilisarisimalernerisigut attaveqaqatigiinnerulernerisigullu suleqati-
giinnerunissamik kaammattuutaasut allat angujartuaarneqarnissaat siunertaassaaq. 

 
Ullumikkumut suleqatigiinnerit ingerlareersut annertusarneqarnissaat isumaqati-

gaarput. Island-ip qaninnera peqqinnissaqarnikkullu siuarsimasuunerata atorluar-
neqariartuaarnissaa pissusissamisoorpoq. Taamaattumik napparsimasut nunatsin-



 2 

neersut Island-imi qanoq atugassaqartissanerigut eqqartorneqarnerusariaqalerpoq 
minnerunngitsumik ineqartitaanikkut atugassarititaasut eqqarsaatigalugit aamma 
ilaquttat malinnaasariaqartartut pillugit. 

 
Isafjordur-imi isumasioqatigiissimanerup kinguneranik suliniutit pitsaasut aallartin-

neqareersimasut nuannaarutissaapput. Savalimmiormiut torrallatamik napparsima-
veqarfinni inuit nalunaarsorneqartarnerannik aaqqiissimanerat (EPJ), assilillugu nu-
natsinni atorneqalernissaa maanna ineriartortinneqartoq ilisimavarput, Savalimmi-

ormiut ineriartortitseqataaffigisimasaat nuna tamakkerlugu assigiimmik periuseqar-
luni elektroniskimik nalunaarsueriaaseqarnerup atugaalernissaa qularnaatsumik sul-

lissinerup pitsaanerulerneranik kinguneqartussaq suleqatigiinnerup angusarissaar-
fiusinnnaaneranik takutitsivoq. 
 

Peqqinnissamut ministerit arlariit ukiumut ataasiarlutik naappittarnerat ingerlanne-
qartoq ajunngeqaaq, tassuunakkut aamma kaammattuutit qulaani pineqartut piviu-

sunngortikkiartuaarneqarnissaat pissammat. 
 
Oqaatsit taakku oqaatsigalugit kaammattuutit tamakkiisumik taperserpagut aqqu-

tissiuussisussallu sulilluarnissaannik kissaallugit. 
 

 
 

                                                                                                              


